
Tsalandè kouètsou

In keminhyan l'Avan, no j'an fithâ la Dona
On bi dzoua l'è to pri, yô no cherin kontan,
No fudrè tot'onbyâ chan ke fâ dè la pinna,
Cherè noûthran dèvà dè bin fîthâ l'infan.

Intchû k'a la miné la yê ch'inkalabrye,
Chi l'infan atandu, ke Dyu l'avin promè,
Gale pourou piti, l'a fin chon'arouvâye,
Lè j'andzè l'an tsantâ, mon Dyu, èthin pèrmè.

Lou bâ è l'ânou gri dan la rèthe chohyâvan
Po rètsondâ l'infan vinyin po no chovâ.
Chin dzojè è Maryè, koâjou, chè dèmandâvan,
Dè dzouyou lou kà pyin, chan k'èthin arouvâ.

Tsantin ti dè bon kà l'infan dè la promècha,
Po ti nouthrè pètsi mourehrè chu la krà.
La né dè Matenè, no tsantèrin la mècha,
Bounè dzin dè vèr no, vo cherin to dzoyà.

(Déni din Bou)

